ԱՄՓՈՓԱԹԵՐԹ

<«ՀԱՍՏԱՏԱԳՐՎԱԾ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ
 ՎԵՐԱԲԵՐՅԱԼ ՍՏԱՑՎԱԾ առարկՈՒԹՅՈՒՆՆԵՐԻ ԵՎ առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը


	Եզրակացություն
	Կատարված փոփոխություններ

	1
	2
	3
	4

	ՀՀ ֆինանսների նախարարություն,

12.01.2015թ., N  034/143-15
	«Հաստա​տա​գրված վճարների մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» Հայաստանի Հանրապետության օրենքի նախագծի վերաբերյալ

1. անհասկանալի է նախագծի 6-րդ հոդվածով կատարվող լրացման նպատակը, եթե հաս​​​տա​​​տագրված վճարի ամսական չափի որոշման ընթացակարգերը հստակ սահմանված են առան​ձին հոդված​ներով,
2. անհասկանալի է, թե ինչպես և ում կողմից են հաշվարկվելու հաստատագրված վճարի գծով հարկային պարտավորությունները կամ կիրառվելու հաստատագրված վճարի գծով պատաս​խանատվության միջոցները նախագծով ներկայացված՝ ելակետային տվյալի և ուղղիչ գործա​կիցների վերաբերյալ հայտարարությունը մեկ անգամ ներկայացնելու և հետա​գա​յում այդ տվյալ​ների հիման վրա հաստատագրված վճարի հաշվարկման կարգի ներ​դր​ման արդ​յուն​քում: Մասնա​վորապես, պարզ չէ, թե ինչպես և ում կողմից է հաշվ​ար​կ​վելու հաս​​​տատագրված վճարը, օրինակ, այն դեպքում, երբ հարկ վճարողը ելակտային տվյալ​ների և ուղղիչ գործակից​ների վերա​​​բեր​յալ հայտարարություն ներկայացնելուց հետո չի ներ​կա​​յաց​նում գործունեությունը ժամա​​​նակավորապես դադարեցնելու մասին հայտարա​րու​թյուն և միաժամանակ չի կատարում հաս​​​տատագրված վճարի գծով հարկային պարտա​վո​րու​թյունները:

Նշյալ նկատառումը ՀՀ կառավարության աշխատակազմի «Օրենսդրության կար​գա​վոր​ման ազգային կենտրոն ծիգ-ի կողմից չի ընդունվել, իսկ որպես այն չընդունելու հիմ​նա​վորում ամփոփաթերթում նշված է այն, որ եթե ավտոտրանսպորտային գործունեություն իրա​կանացնողները և տոտալիզատորի, ինտերնետ տոտալիզատորի կազմակերպիչները ելա​​​կե​​տային տվյալների կամ ուղղիչ գործակիցների փոփոխությունների վերաբերյալ հայ​տա​​​​րարություն, ինչպես նաև գործունեության դադարեցման մասին դիմում չեն ներկա​յաց​նում, ապա յուրաքանչյուր ամսվա հաստատագրված վճարի հաշվարկման համար հիմք են ընդուն​​​վում վերջին հայտարարությամբ ներկայացված ելակետային տվյալ​ները ու ուղղիչ գոր​​ծակիցները: Այդ կապակցությամբ հայտնում ենք, որ նախագծով հստա​կեց​ված չեն ոչ թե ելա​​կե​​տա​​յին տվյալների կամ ուղղիչ գործակիցների փոփո​խու​թյունների վերաբերյալ հայ​տա​​​​րա​րու​​թյուն ներկայացնելու, կամ գործունեության դադա​րեց​ման մասին դիմում չներ​կա​​յաց​​նելու դեպ​քե​րում ելակետային տվյալների և ուղղիչ գոր​ծա​կից​ների հետ կապված հար​ցերը, այլ հստա​կեց​​ված չեն այն հարցերը, թե խնդրո առարկա դեպքերում ով և ինչ ընթա​ցա​​կարգով է հաշ​վար​կելու հաստատագրված վճարը: Մասնավորապես, պարզ չէ, արդյոք այդ դեպքերում հաս​տատագրված վճարը պետք է հաշվարկվի հարկային մարմնի կողմից, թե ոչ, եթե այո, ապա պարզ չէ, թե հարկային մարմինը ինչպես է հաշվարկելու այդ պար​տա​​վորությունները: 

Հաշվի առնելով վերոգրյալը՝ առաջարկում ենք նախագծում ներառել միայն այն դրույթ​ները, որոնցով վերացվում են «Հաստատագրված վճարների մասին» ՀՀ օրենքում նախ​կի​նում կատար​ված փոփոխությունների արդյունքում առաջացած տեխնիկական թերու​թյուն​ները, իսկ այն դրույթները, որոնցով նախատեսվում է վերանայել հաստատագրված վճարի հաշ​​​​վարկ​ման և վճարման ներկայումս գործող ընթացակարգերը, հանել նախագծից:
	1. Ընդունվել է մշտապես գործող ֆինանսատնտեսական կոմիտեում 02.04.2015թ. կայացած քննարկումների արդյունքում:
2. Ընդունվել է մշտապես գործող ֆինանսատնտեսական կոմիտեում 02.04.2015թ. կայացած քննարկումների արդյունքում:


	1.Հոդվածը հանվել է:
2.Առաջարկը հանվել է:

	ՀՀ ֆինանսների նախարարություն,
21.10.2013թ., N  034/29109-13
	1.«Հաստա​տա​գրված վճարների մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» Հայաստանի Հանրապետության օրենքի նախագծի վերաբերյալ

Հաշվի առնելով «Իրավական ակտերի մասին» Հայաստանի Հանրապետության օրենքի 70-րդ հոդվածի 6-րդ մասով սահմանված պահանջը, ինչպես նաև այն, որ «Հաստա​տա​գրված վճարների մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» Հայաստանի Հանրապետության օրենքի նախագծով առաջարկվող  փոփո​​​​խու​թյունները և լրացումները ծավալուն են` առաջարկում ենք «Հաստատագրված վճար​ների մասին» Հայաստանի Հանրապետության օրենքը ամբողջությամբ շարադրել նոր խմբա​գրո​ւ​​թյամբ: 

Միաժամանակ, ստորև ներկայացնում ենք վերոնշյալ նախագծերի վերաբերյալ մեր առա​ջար​կությունները և նկատառումները:

1.1 «Հաստա​տա​գրված վճարների մասին» Հայաստանի Հանրապետության օրենքում փոփո​​խու​թյուններ և լրա​ցում​ներ կատարելու մասին» Հայաստանի Հանրապետության օրենքի նախա​գծի 5-րդ հոդվածով առաջարկվում է օրենքով սահմանել հաստատագր​ված վճարի հարկ​ման ժամանակահատված: Այդ կապացությամբ, հայտնում ենք, որ հաս​տա​տագրված վճարի հարկման ժամանակահատված սահմանելու անհրաժեշտությունը պարզ չէ` հաշվի առնե​լով այն, որ օրենքի 19-րդ հոդվածի 1-ին մասով արդեն իսկ սահմանված է, որ հաստա​տա​գր​ված վճարը վճարվում է յուրաքանչյուր ամսվա համար` մինչև հաջորդող ամսվա 15-ը ներառ​յալ:
1.2 Առաջարկում ենք նախագծի 6-րդ հոդվածով ներկայացված` օրենքի 9-րդ հոդվածում լրացվող նոր` 3-րդ մասի խմբագրության մեջ «օրենքով սահմանված ամսական չափով» բառերը փոխարինել` «օրենքով սահմանված կարգով» բառերով` հաշվի առնելով այն հան​գա​մանքը, որ «Հաստատագրված վճարների մասին» Հայաստանի Հանրապետության օրենքով հաս​տատագրված վճարի ամսական չափ, որպես այդպիսին, սահմանված չէ:
1.3 «Հաստատագրված վճարների մասին» Հայաստանի Հան​րա​պե​տության օրենքի 13-րդ հոդվածի 2-րդ մասի վերջին պարբերության համաձայն, գոր​ծու​նեու​թյան իրականացման յուրա​​քանչյուր ամսվա համար ներկայացված ելակետային տվյալները նվա​զեցման ենթակա չեն: Հաշվի առնելով վերոգրյալը` հայտնում ենք, որ նախագծի 8-րդ հոդ​վածով ներկայացված` օրենքի 13-րդ հոդվածի նոր խմբագրությամբ անհրաժեշտ է հստա​կեց​նել, որ գործունեության իրա​կանացման յուրաքանչյուր ամսվա համար ներկայացված ելակե​տա​յին տվյալները նվա​զեց​​ման ենթակա չեն:
1.4 Հաշվի առնելով այն հանգամանքը, որ գործող հարկային օրենսդրությամբ հար​կա​յին մարմին ներկայացվող հաշվարկների և տեղեկությունների, ինչպես նաև հարկերի վճար​ման համար հիմնականում ժամկետ է սահմանված հաշվետու ժամանակաշրջանին հաջորդող ամսվա 20-ը ներառյալ` առաջարկում ենք նախագծով միասնականացնել նաև հաստա​տա​գր​ված վճարների գծով տեղեկությունների ներակայացման ժամկետները և հաստատագրված վճարի վճարման ժամկետները: Այդ կապակցությամբ` առաջարկում ենք նաև նախագծի 8-րդ հոդ​​վածով ներկայացված` օրենքի 13-րդ հոդվածի նոր խմբագրության 3-րդ կետում «ամսվա  15-ը» բառերը փոխարինել «ամսվա 20-ը» բառերով:
1.5 Նախագծի 9-րդ հոդվածի 1-ին մասով առաջարկվում է սահմանել, որ բացառապես օրենքով նախատեսված գործունեություն իրականացնելու և այլ տեսակի հարկվող օբյեկտներ չունենալու դեպքում հարկ վճարողները հարկային տեսչության մարմին չեն ներկայացնում ոչ միայն ավելացված արժեքի հարկի հաշվարկներ, այլ նաև շահութահարկի հաշվարկներ:

Վերոգրյալ առաջարկության ընդունումը համարում ենք ոչ նպատակահարմար` հաշվի առնե​լով այն հանգամանքը, որ հաստատագրված վճարով հարկվող գործունեության տեսակ​նե​րից ձևավորվող իրացման շրջանառության ծավալները հաշվի են առնվում ավե​լաց​ված արժեքի հարկով չհարկվող շեմի հաշվարկման ժամանակ: Հետևաբար, շահու​թա​հարկի հաշ​վարկ ներկայացնելու պահանջի վերացման դեպքում հարկային մարմինը հարկ վճարողի իրաց​ման շրջանա​ռու​թյան մեծության նկատմամբ արդյունավետ հսկողություն սահմանելու հնա​րավորություն չի ունենա:
1.6 Առաջարկում ենք նախագծի 11-րդ հոդվածով ներկայացված` օրենքի 37-րդ հոդվածի նոր «դ» ենթակետի խմբագրության մեջ «բացառությամբ» բառից հետո լրացնել «թեթև» բառը:

1.7 Նախագծի 13-րդ հոդվածի 1-ին մասով ներկայացված առաջարկու​թյան նպատակը անհաս​կանալի է` հաշվի առնելով այն հանգամանքը, որ օրենքի 94-րդ հոդվածի 1-ին մասի «ա)» կետում «համապատասխան ժամանակաշրջանի համար» բառերը հստակեցնող բնույթ ունեն:

1.8 Նախագծի 18-րդ հոդվածով ավտոտրանսպորտային գործու​նեու​թյուն իրականաց​նող​ների, տոտալիզատորի և ինտերնետ տոտալիզատորի կազմակերպիչների համար հար​կա​յին մարմնում վերագրանցման պահանջի սահմանման անհրաժեշտությունը անհասկանալի է: Միաժամանակ, պարզ չէ, թե ինչպես են հաշվարկվելու հաստատագրված վճարի գծով պար​տավորությունները մինչև վերագրանցման հայտարարություն ներկայացնելը կամ ինչ պատաս​խանատվության են ենթարկվելու այդ պահանջը չկատարած հարկ վճարողները:

	Չի ընդունվել:
Փոփոխություններն ու լրացումները  ծավալուն չեն և  նպատակահարմար չենք գտնում «Հաստատագրված վճար​ների մասին» Հայաստանի Հանրապետության օրենքը նոր խմբա​գրո​ւ​​թյամբ շարադրել: 

1.1 Չի ընդունվել:

«Հաստա​տա​գրված վճարների մասին» ՀՀ օրենքի 19-րդ հոդվածի 1-ին մասը նշված խմբագրությամբ գործել է նաև այն ժամանակ, երբ հաստատագրված վճարների հաշվարկը կատարվում էր նաև ըստ ամսվա ընթացքում գործունեության իրականացման օրացուցային օրերի թվի: Այն ուղղակի սահմանում է, որ յուրաքանչյուր ամսվա համար վճարումները կատարվում են մինչև հաջորդ ամսվա 15-ը, սակայն այն իրողությունը, որ վճարումները կատարվում են ամսվա բոլոր օրերի համար անկախ գործունեության իրականացման փաստացի օրերի քանակից, օրենքում բացակայում է: Առաջարկի նպատակն է լրացնել այդ բացը, քանի որ հարկ սահմանող օրենքում պետք է «հարկման ժամանակահատված» սահմանված լինի:
1.2 Չի ընդունվել:

Հաս​տատագրված վճարի ամսական չափ սահմանված է 39-րդ հոդվածի 1-ին մասում, 59.9-րդ հոդվածի 1-ին մասում, 79-րդ հոդվածում, 84-րդ հոդվածում, 863 հոդվածի 1-ին մասում:

1.3 Չի ընդունվել:

Գործող օրենքի 13-րդ հոդվածի ելակետային տվյալները նվա​զեցման ենթակա չլինելու մասին դրույթը վերաբերում է միայն տոտալիզատորի, ինտերնետ տոտալիզատորի կազմակերպիչներին, որոնք ելակետային տվյալների մասին հայտարարություն ներկայացնում են յուրաքանչյուր ամսվա համար: Նախագծով առաջարկվում է հայտարարություն ներկայացնել միայն գործունեությունը սկսելիս կամ փոփոխություններ  կատարելիս:
1.4 Ընդունվել է:
1.5 Չի ընդունվել:

Առաջարկը վերաբերում է բացառապես օրենքով նախատեսված գործունեություն իրականացնելու և այլ տեսակի հարկվող օբյեկտներ չունեցող տնտեսվարողներին: Իսկ հաստատագրված վճարները փոխարինում են ԱԱՀ-ին և շահութահարկին:

Հետևաբար  անհասկանալի է ավե​լաց​ված արժեքի հարկով չհարկվող շեմի հաշվարկման անհրաժեշտությունը և իրաց​ման շրջանա​ռու​թյան մեծության նկատմամբ արդյունավետ հսկողություն իրականացնելը:

1.6 Չի ընդունվել, քանի որ կետը վերախմբագրվել է՝ հաշվի առնելով ՊԵԿ-ի N 1.4առաջարկությունը (էջ 9):
1.7 Չի ընդունվել:

Առաջարկը բխում է նախագծով առաջարկվող փոփոխությունից, համաձայն որի, հայտարարություն ներկայացվում է միայն գործունեությունը սկսելիս կամ փոփոխություններ կատարելիս:
1.8 Ընդունվել է:

	1.4 Նախագծում կատարվել են համապատասխան փոփոխություններ:
1.8Հոդվածը հանվել է:


	ՀՀ ֆինանսների նախարարություն,

12.11.2014թ., N  034/34860-14  (լրամշակված փաթեթի վերաբերյալ)
	2.«Հաստա​տա​գրված վճարների մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» Հայաստանի Հանրապետության օրենքի լրամշակված նախագծի վերաբերյալ
2.1 անհասկանալի է հաստատագրված վճարի կիրառության նպատակով հարկման ժամա​նա​կահատվածի սահմանման անհրաժեշտությունը (նախագծի 5-րդ հոդ​ված), եթե օրենքի մյուս հոդված​ներում չի կիրառվում «հարկման ժամանակահատված» հաս​կացությունը,

2.2 անհասկանալի է նախագծի 6-րդ հոդվածով կատարվող լրացման նպատակը, եթե հաս​տա​​​տագրված վճարի ամսական չափի որոշման ընթացակարգերը հստակ սահմանված են առան​ձին հոդված​ներով,
2.3 անհասկանալի է, թե ինչպես և ում կողմից են հաշվարկվելու հաստատագրված վճարի գծով հարկային պարտավորությունները կամ կիրառվելու հաստատագրված վճարի գծով պատաս​խանատվության միջոցները նախագծով ներկայացված՝ ելակետային տվյալի և ուղղիչ գործա​կիցների վերաբերյալ հայտարարությունը մեկ անգամ ներկայացնելու և հետա​գա​յում այդ տվյալ​ների հիման վրա հաստատագրված վճարի հաշվարկման կարգի ներդրման արդ​յուն​քում: Մասնա​վորապես, պարզ չէ, թե ինչպես և ում կողմից է հաշվարկվելու հաստատագրված վճարը, օրինակ, այն դեպքում, երբ հարկ վճարողը ելակտային տվյալների և ուղղիչ գործակից​ների վերա​​​բեր​յալ հայտարարություն ներկայացնելուց հետո չի ներկայացնում գործունեությունը ժամա​​​նակավորապես դադարեցնելու մասին հայտարարություն և միաժամանակ չի կատարում հաս​​​տատագրված վճարի գծով հարկային պարտավորությունները:

Հաշվի առնելով վերոգրյալը՝ առաջարկում ենք նախագծում ներառել միայն այն դրույթ​ները, որոնցով վերացվում են «Հաստատագրված վճարների մասին» ՀՀ օրենքում նախկինում կատար​ված փոփոխությունների արդյունքում առաջացած տեխնիկական թերու​թյունները, իսկ այն դրույթները, որոնցով նախատեսվում է վերանայել հաստատագրված վճարի հաշ​վարկ​ման և վճարման ներկայումս գործող ընթացակարգերը, հանել նախագծից:

	2.1 Ընդունվել է:
2.2 Չի ընդունվել:

Կարծում ենք, որ անհրաժեշտություն կա Օրենքում հատուկ նշել, որ հաստատագրված վճարը հաշվարկում և վճարում են Օրենքով սահմանված ամսական չափով՝ անկախ տվյալ ամսվա ընթացքում գործունեության իրականացման փաստացի օրերի քանակից:

2.3 Եթե ավտոտրանսպորտային գործունեություն իրականացնողները և տոտալիզատորի, ինտերնետ տոտալիզատորի կազմակերպիչներն ելակետային տվյալների կամ ուղղիչ գործակիցների փոփոխությունների վերաբերյալ հայտարարություն, ինչպես նաև գործունեության դադարեցման մասին դիմում չեն ներկայացնում, ապա յուրաքանչյուր ամսվա  հաստատագրված վճարի հաշվարկման  համար հիմք է ընդունվում  վերջին հայտարարությամբ ներկայացված ելակետային տվյալների ու ուղղիչ գործակիցների հիման վրա հաշվարկված հաստատատագրված վճարի ամսական մեծությունը:

	
2.1 Հոդվածը հանվել է:

	ՀՀ էկոնոմիկայի նախարարություն, 15.10.2013թ., 
N 033/28648-13
	Դիտողություններ և առաջարկություններ չկան:


	
	

	ՀՀ ԿԱ պետական եկամուտների կոմիտե, 11.11.2013թ., 
N 044/31465-13
	1.«Հաստա​տա​գրված վճարների մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» Հայաստանի Հանրապետության օրենքի նախագծի վերաբերյալ

«Հաստատագրված վճարների մասին» ՀՀ օրենքում կատարված փոփոխությունների արդյունքում առաջացած տեխնիկական թերությունների, մասնավորապես որոշ դրույթներն ուժը կորցրած ճանաչելու հետ կապված օրենքի այլ հոդվածներում առկա անհամապատասխանությունների վերացնելուն ուղղված նախագծով ներկայացված առաջարկությունների հետ կապված  ՀՀ ԿԱ պետական եկամուտների կոմիտեն առաջարկություններ չունի:

 Սակայն այդ թերությունները վերացնելուն վերաբերվող  ներկայացված նախագծով միաժամանակ առաջարկվում է որոշ փոփոխություններ կատարել հաստատագրված վճարի հաշվարկման գործող կարգում¸ որը կարծում եմ լրացուցիչ հիմնավորման անհրաժեշտություն ունի: Մասնավորապես¸ 

1.1 Օրենքի նախագծի 5-րդ հոդվածով առաջարկվում է սահմանել հարկման ժամանակահատված¸ որը պարզ չէ ինչ նպատակով է սահմանվում և ինչ հարց է կարգավորվում¸ առավել ևս հաշվի առնելով¸ որ այն օրենքի մյուս հոդվածներում չի կիրառվում:
1.2 Օրենքի նախագծի 6-րդ հոդվածով կատարվող լրացման հետ կապված¸ եթե գործող օրենքի 8-րդ հոդվածով սահմանված է հաստատագրված վճարի հարկման բազան և այնուհետև օրենքի համապատասխան հոդվածներով սահմանվում է հաստատագրված վճարի ամսական չափի հաշվարկման կարգը¸ ապա առաջարկվող լրացման անհրաժեշտությունը բացակայում է:
1.3 Օրենքում հստակ սահմանված չէ հաստատագրված վճար վճարողների կողմից ինչ ժամանակահատվածի համար է ներկայացվելու ելակետային տվյալի և ուղղիչ գործակիցների վերաբերյալ հայտարարությունները: Եթե  նախատեսվում է, որ հայտարարությունը պետք է ներկայացվի մեկ անգամ և այդ հայտարարության հիման վրա հարկ վճարողի կողմից հետագայում՝ անկախ գործունեության իրականացման ժամանակահատվածից, պետք է հաշվարկվի և վճարվի հաստատագրված վճար, ապա այդ մասին հստակ պետք է սահմանվի օրենքով: Այս դեպքում պետք է սահմանվի հստակ մեխանիզմ հաստատագրված վճարի գծով պարտավորությունների հաշվարկման և հաշվառման համար: Հարցի հստակեցման անհրաժեշտությունը կայանում է նաև նրանում, որ օրենքի նախագծի 2-րդ հոդվածի համաձայն հաստատագրված վճար վճարողներ են համարվում օրենքի 7-րդ հոդվածով սահմանված գործունեության տեսակներով զբաղվողները, և հայտարարությունը պետք է ներկայացվի գործունեություն իրականացնելուն (սկսելուն, վերսկսելուն) նախորդող վերջին աշխատանքային օրը (նախագծի 8-րդ հոդվածի 1-ին մաս), և այն հնարավորություն կտա մեկնաբանելու¸ որ հարկ վճարողը նշված գործունեության տեսակներով չի զբաղվում և հաստատագրված վճար չպետք է հաշվարկվի: Ի դեպ անհրաժեշտ եմ համարում նշել, որ համանման մեխանիզմ սահմանված էր մինչև 2009թ. փետրվարի 1-ը: Այդ դրույթները հանվեցին 2009թ. փետրվարի 1-ից հաշվի առնելով¸ որ հարկ վճարողները ներկայացնում էին ելակետային տվյալների մասին հայտարարություն և հետագայում օբյեկտիվ և սուբյեկտիվ պատճառներով չէին ներկայացնում գործունեության դադարեցման մասին դիմումներ և արդյունքում օրենքին համապատասխան հաշվարկվում էր հաստատագրված վճար և հարկ վճարողների մոտ առաջանում էին ժամկետանց պարտավորություններ:

Միաժամանակ¸ անհրաժեշտ եմ համարում նշել¸ որ հաստատագրված վճարով հարկման կարգի կիրառման համար նախատեսված է¸ որ հարկ վճարողները պետք է ներկայացնեն ելակետային տվյալի մասին հայտարարություն գործունեությունը սկսելիս¸ հունիս¸ դեկտեմբեր ամիսների և յուրաքանչյուր ամսվա համար¸ և այդ հայտարարությունների հիման վրա պետք է հաշվարկվի հաստատագրված վճարը¸ և այդ պահանջները վերանայելով պետք է հստակ սահմանվեն օրենքի դրույթները¸ որպեսզի չխաթարվի հաստատագրված վճարի հաշվարկման սխեման: 
1.4 Անհրաժեշտ է հստակեցնել նախագծի 11-րդ հոդվածով տրվող ավտոտրանսպորտային գործունեության սահմանումը¸ որով սահմանվում է¸ որ ավտոտրանսպորտային գործունեություն է համարվում ավտոմոբիլային տրանսպորտով փոխադրումների իրականացման գործընթացը: 
1.5 Լրացուցիչ հիմնավորման ենթակա է նաև բացառապես հաստատագրված վճար վճարողների կողմից շահութահարկի հաշվարկ չներկայացնելու դրույթի սահմանումը: Նման դրույթ «Հաստատագրված վճարների մասին» ՀՀ օրենքով սահմանված էր և այն գործել է մինչև 2011թ. հունվարի 1-ը: 
1.6 Պարզ չէ օրենքի նախագծի 18-րդ հոդվածով նախատեսված մինչև 2014թ. հունիսի 30-ը հաստատագրված վճար վճարողների կողմից հայտարարություն ներկայացնելու միջոցով հարկային մարմնում վերագրանցման պահանջը:

1.7 Հայտարարությունների¸ դիմումների և տեղեկությունների էլեկտրոնային եղանակով ներկայացման հետ կապված.

Հարկային մարմին էլեկտրոնային եղանակով հաշվետվությունների ներկայացման հնարավորության տրման հարցում կարծում եմ առավել շահագրգռված է ՀՀ ԿԱ պետական եկամուտների կոմիտեն: Այդ են վկայում վերջին տարիներին ՀՀ ԿԱ պետական եկամուտների կոմիտեի կողմից այդ ոլորտում կատարված աշխատանքներն ու ձեռքբերումները: Հարկ եմ համարում նշել¸ որ էլեկտրոնային եղանակով հարկային մարմին փաստաթղթերի ներկայացման¸ դրանց հաշվառման և ծրագրավորման հետ կապված աշխատանքները ՀՀ ԿԱ պետական եկամուտների կոմիտեն իրականացնում է ըստ առաջնահերթության: Այդ առաջնահերթությունից ելնելով  և համապատասխան ժամանակացույցով սահմանված ժամկետներում ՀՀ ԿԱ պետական եկամուտների կոմիտեն իրականացնում է նաև ծրագրավորման և էլեկտրոնային եղանակով ներկայացման հնարավորությունները:
Էլեկտրոնային եղանակով հաշվետվությունների ներկայացման ժամկետների սահմանման հետ կապված անհրաժեշտ եմ համարում նշել, որ այդ գործընթացի ապահովման համար համապատասխան ծրագրային աշխատանքների իրականացման (տեխնիկական առաջադրանքների մշակում), թեստավորման և կիրառման համար անհրաժեշտ է առնվազն 3-6 ամիս, ուստի էլեկտրոնային եղանակով հայտարարությունների ներկայացման հնարավորություն սահմանելիս անհրաժեշտ է հաշվի առնել ծրագրային աշխատանքների իրականացման համար անհրաժեշտ ժամկետները և ըստ այդ ժամկետների սահմանել նաև էլեկտրոնային եղանակով փաստաթղթերի ներկայացման հնարավորությունը: 

	1. 1 Չի ընդունվել:

Տես ՀՀ ֆինանսների նախարարության N1.1 առաջարկությունը (էջ 2):
1.2 Չի ընդունվել:

Կարծում ենք, որ անհրաժեշտություն կա Օրենքում հատուկ նշել, որ հաստատագրված վճարը հաշվարկում և վճարում են Օրենքով սահմանված ամսական չափով՝ անկախ տվյալ ամսվա ընթացքում գործունեության իրականացման փաստացի օրերի քանակից:

1.3 Ընդունվել է:
1.4 Ընդունվել է.

Գործող Օրենքով «ավտոտրանսպորտային գործունեություն» հասկացություն սահմանված չէ, իսկ «Ավտոմոբիլային տրանսպորտի մասին» ՀՀ օրենքով ավտոտրանսպորտային գործունեություն է հանդիսանում «ավտոմոբիլային տրանսպորտով փոխադրումներ իրականացնելու համար նախատեսված տեխնիկական միջոցների, ավտոմոբիլային տրանսպորտով փոխադրումների կազմակերպման և իրականացման գործընթացի, ինչպես նաև այդ գործընթացում ավտոկայարանային կամ երթակարգավարական սպասարկման ծառայությունների մատուցման հետ կապված գործունեությունը», ինչն իր մեջ ներառում է նաև տաքսիների գործունեությունը, մինչդեռ վերջինս հարկվում է արտոնագրային վճարով:
Այդ պատճառով անհրաժեշտություն է առաջացել սահմանել սույն օրենքի իմաստով «ավտոտրանսպորտային գործունեություն» հասկացությունը: 
1.5 Հասկանալի չէ շահութահարկ չվճարելու պայմաններում շահութահարկի հաշվետվություն ներկայացնելու անհրաժեշտությունը:
1.6 Ընդունվել է:

Տես ՀՀ ֆինանսների նախարարության N8 առաջարկությունը (էջ 5):

1.7 Ընդունվել է մասնակի:

Համաձայն ՀՀ ԿԱ ՊԵԿ-ի 08.02.2010թ. N 119-Ն հրամանով հաստատված հաշվետվությունների էլեկտրոնային եղանակով համակարգի ներդրման ժամանակացույցի 38 և 39 կետերի՝ Հաստատագրված վճար վճարողի գործունեության ժամանակավոր դադարեցման վերաբերյալ դիմում-հայտարարության և Հաստատագրված վճարով հարկվող գործունեության վերսկսման կամ դադարեցման մասին դիմումի էլեկտրոնային եղանակով ներկայացման համակարգի ներդրման ժամկետ է սահմանված 2011 թվականը, սակայն վերջիններս մինչ օրս չեն ներդրվել:
Իսկ ըստ վերոնշյալ ժամանակացույցի 30, 35, 36, 37 կետերի՝ հաստատագրված վճարներին առնչվող հայտարարությունները/տեղեկություններն էլեկտրոնային եղանակով ներկայացման համակարգ չի ներդրվելու:
Այդ պատճառով անհրաժեշտություն է առաջանում օրենքով սահմանել վերոնշյալ հայտարարությունները/տեղեկություններն էլեկտրոնային եղանակով ներկայացման ժամկետները:
Միաժամանակ, հաշվի առնելով դիտողությունը, նախագիծը վերախմբագրվել է:

	1.3 Նախագծի 8-րդ հոդվածի 2-րդ կետը լրացվել է նոր նախադասությամբ.
«Եթե ավտոտրանսպորտային գործունեություն իրականացնողները և տոտալիզատորի, ինտերնետ տոտալիզատորի կազմակերպիչներն ելակետային տվյալների կամ ուղղիչ գործակիցների փոփոխությունների վերաբերյալ հայտարարություն, ինչպես նաև գործունեության դադարեցման մասին դիմում չեն ներկայացնում, ապա յուրաքանչյուր ամսվա  հաստատագրված վճարի հաշվարկման  համար հիմք է ընդունվում  վերջին հայտարարությամբ ներկայացված ելակետային տվյալների ու ուղղիչ գործակիցների հիման վրա հաշվարկված հաստատատագրված վճարի ամսական մեծությունը:»:
1.4 Վերախմբագրվել է.

«ավտոտրանսպորտային գործունեություն է համարվում ավտոբուսներով և միկրոավտոբուսներով ուղևորների և ուղեբեռի, ինչպես նաև բեռնատար մեքենաներով բեռների փոխադրումների իրականացումը» 
1.7 Նախագծի 8-րդ հոդվածի 4-րդ կետը լրացվել է նոր նախադասությամբ.
«Հայտարարության, դիմումի, տեղեկությունների էլեկտրոնային եղանակով ներկայացման համակարգի ներդրման ժամկետը սահմանում է Հայաստանի Հանրապետության կառավարությունը:»:


	ՀՀ արդարադատության նախարարություն, 17.12.2013թ., 

N 035/35640-13

	1.««Հաստատագրված վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին»  ՀՀ օրենքի նախագծի վերաբերյալ

1/ նախագծի 8-րդ հոդվածով խմբագրվող 13-րդ հոդվածի 1-ին մասում «7-րդ հոդվածի» բառերից հետո անհրաժեշտ է լրացնել «1-ին մասի» բառերը, իսկ «ենթակետերով» բառը փոխարինել «կետերով» բառով, խմբագրվող 13-րդ հոդվածի 3-րդ մասում  «7-րդ հոդվածի» բառերից հետո անհրաժեշտ է լրացնել «1-ին մասի» բառերը, իսկ «ենթակետով» բառը փոխարինել «կետով» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:

2/ Նախագծի 12-րդ հոդվածում «ենթակետով» բառն անհրաժեշտ է փոխարինել «կետով» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:

3/ Անհրաժեշտ է վերանայել օրենքի ուժի մեջ մտնելու ժամկետը՝ համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
	1.Ընդունվել է:


	1. Նախագծում կատարվել են համապատասխան փոփոխություններ:

